
 

 
 

Miriam Portelli, Sindku                       Rita Mifsud Attard, Segretarju E żekuttiv  355 

 
 

Minuti tas-Sebg ħa u Sebgħin (77) il-laqg ħa 
 tas-Sitt Kunsill Lokali Nadur 

Nhar it-Tnejn 30 ta’ Jannar 2012 fis-7:30 p.m. 
 
 

Preżenti:- 
 
Miriam Portelli Sindku 
Charles Said Kunsillier 
Maria Natoli Kunsillier 
Jonathan Buttigieg Kunsillier 
Dr. Rita Mifsud Kunsillier 
  
Rita Mifsud Attard Segretarju Eżekuttiv 
 
1. Bidu tal-laqg ħa.  Il-laqgħa bdiet b’talba u tmexxiet mis-Sindku Miriam Portelli. 

 
2. Laqgħa ma’ reprezentant minn Ingilheim, Germanja.  Is-Sindku ntroduċiet lil 

Florian minn Ingelhiem raħal fil-Germanja.  Hu wera   ix-xewqa li jinħoloq kuntatt 
bejn iż-żewġ irħula.  Dan jista’ jsir permezz ta’ exchanges ta’ żgħażagħ.  Xi ħaġa 
li nistgħu naħdmu fuqha hi li filwaqt li żgħażagħ min Nadur jagħmlu esperjenza 
f’Ingelheim fil-foresta, żgħażagħ mill-Germanja jgħinu fit-taħwil ta’ siġar fin-Nadur. 

 
3. Minuti.   Il-minuti tal-laqgħa numru 76 ġew ikkorreġuti,approvati, iffirmati u 

ddikjarati bħala dokumenti uffiċċjali. 
 
4. Servizz ta’ transport minn San Blas.  Fuq talba tal-Kunsillier Maria Natoli, 

ntbgħatet korrespondenza lil Arriva sabiex jibda jsir servizz ta’ trasport minn San 
Blas.  Il-Kunsill irċieva korrispondenza lura fejn ġie nfurmat li din it-talba trid 
tintbgħat lit-Transport Malta. Il-Kunsill għamel din it-talba lit-Transport Malta u din 
ġiet mgħoddija lill-persuni responsabbli.    

 
5. Day Care Centre ta’ l-Anzjani.   Il-Kunsill kien offrut servizz ta’ van għall-persuni 

b’dizabilita mingħand l-Ordni ta’ San Gwann biex ikunu jistgħu jattendu d-Day 
Centre persuni li għandhom problem ta’ mobilita.  Dan is-servizz ser jibda tagħha 
għada biex iġġor persuni għad-day centre u lura għad-djar tagħhom. 

 
6. Festa ta’ San Blas.   L-Attivita fl-okkazzjoni tal-Festa ta’ San Blas saret il-Ħadd 

29 ta’ Jannar.  Għalkemm il-Kunsill ta l-gaġġeġ li ġie mitlub għal din l-attivita, 
dawn ma ntuzawx.  L-attivita’ kienet tajba u kien hemm attendenza sabiħa.  Saret 
fi Triq it-Torri ta’ Sopu minflok ħdejn il-girna minħabba ir-riħ. 

 
7. Triq tat-Tar ġa.  Kienu prezenti 7 persuni mill-familji Camilleri u Azzopardi dwar l-

allegazzjonijiet li saru fl-laqgħa preċedenti dwar il-linja ta’ triq fi Triq ir-Rabat 
kantuniera ma Triq tat-Tarġa.  Huma prezentaw ittra mingħand l-avukat tagħhom 
u qalu li l-permessi meħtieġa kollha saru meta huma zviluppaw il-propjetajiet 

tagħhom.  Il-Kunsill iddeċieda li jibgħat l-ilment tas-Sur Cini u d-dikjarazzjoni tal-
familji Azzopardi u Camilleri lid-Dipartiment ta’ l-Artijiet peress li din hija kompitu 
tad-Dipartiment ta’ l-Artijiet. 

 
8. Korrispondenza.    
 

(4169) Memo 6/2012 Għeluq tas-Sena finanzjarja 
(4170) Memo 5/2012 Spezzjonijiet Mill-MCCAA fuq il-playgrounds tal-Kunsilli Lokali 
(4171) Notifika mingħand il-Qorti ta’l-Appelli Civili 
(4172) Approvazzjoni tal-ħlas tal-performance bonus tas-Segretarju Ezekuttiv mid-Dipartiment għall-Gvern Lokali 
(4173) Ittra mill-Mepa dwar il-bini ta’ Community Centre fi triq Bingemma 
(4174) Ittra mis-Superjur tal-MUSEUM Subien dwar ħlas tat-tapit ġdid fil-grawnd tal-MUSEUM tas-Subien 
(4175) Ittra u Pjanti ġodda tal-iskate park fi Triq Xandriku mill-Perit Robert Grech 
(4176) Ittra mingħand l-ERRC dwar servizz fil-Karnival Spontanju tan-Nadur 
(4177) Korrispondenza mal-ufficcju tal-NAO dwar ir-rapport tal-Kunsilli Lokali 
(4178) Email mingħand Bill Hermitage (Delicata Winery) dwar id-dati tal-Wine Festival 2012 
(4179) Ittra mingħand C. Camilleri dwar dgħajsa fi Triq Papa Pawlu VI 
(4180) Korrispondenza ma Chris Galea (Order of Malta Gozo Volunteers) dwar uzu ta’ van għad-Day Centre nhar ta’ 

Tlieta 
(4181) Kopja ta’ ittra lill-Qorti ta’Għawdex mingħand l-Avv. Anton Refalo f’isem Anthony Portelli 
(4182) Korrispondenza mat-Transport Malta dwar tidwir tax-xarabank fi zmien tal-Karnival 
(4183) Kopja ta’ aknowledgement mingħand il-MEPA lill Paul Fenech dwar applikazzjoni ta’ ħanut fi Triq Diċembru 13. 
(4184) Korrispondenza mad-Dipartiment għall-Gvern Lokali dwar impjieg ta’ skrivan/a mal-Kunsill  
(4185) Kopja ta’ ittra mingħand it-Transport Malta lill-kuntratturi dwar immaniġġjar tat-traffiku 
(4186) Kopja ta’ ittra mingħand il-MEPA dwar applikazzjoni ta’ ħanut fi Triq Dicembru 13 
(4187) Skeda ta’ trasport mill-ARRIVA fil-jiem tal-Karnival  
(4188) Kopja ta’  ittra mill-Għaqda tal-Kristofri lill-Ministru l-Onor Dr. Carm Mifsud Bonnici dwar il-Karnival fin-Nadur. 
(4189) Email mill-iskola primarja tan-Nadur dwar attivita’ tal-Karnival għat-tfal ta’ l-Iskola 
(4190) Memo 7/2012 – Struttura ta’ Rizorsi Umani mal-Kumitati Reġjonali 
(4191) Kopja ta’ Ittra mill-ERRC lis-Supritendent tal-Pulizija dwar il-Karnival fin-Nadur 
(4192) Applikazzjoni għall-trakk(kiosk) fil-Karnival. 
(4193) Email mingħand DreemzPlanners biex issir tieg f’San Blas 
 

9. Attivitajiet 2012. Il-Kunsill iffissa d-dati ta’ diversi attivitajiet kulturali sabiex ikunu 
jistgħu jidħlu fil-kalendarju kulturali.  Dawn huma:  Mayfair 5 u 6 ta’ Mejju 2012; 
Wirja Agrarja 23 u 24 ta’ Ġunju 2012 u Wine Festival 31 ta’ Awwissu 2012 u 1 u 
2 ta’ Settembru 2012. 

 
10. Malta Now.  I l-Kunsill irċieva email mingħand Malta Now sabiex il-Kunsill jagħti 

permess biex isiru kaxxi fejn jitpoġġew gazzetti li jitqassmu bla ħlas lir-residenti.  
Dawn ser isiru fil-pjazza.  Il-Kunsill ġie infurmat li diġa hemm mil-permess tal-
MEPA dwar dan.  Il-Kunsilliera ma sabux oġġezzjoni dwar dan. 

 
11. Permessi ta’ bars fil-Karnival.   Il-Kunsill ġie avviċinat minn diversi persuni biex 

jingħataw permess biex jifthu bar fit-triq fil-jiem tal-Karnival.  Uħud minn dawn 
applikaw mal-MEPA u mal-MTA biex ikollhom permess izda dawn għadhom ma 
ħargux.  Hemm persuni li simpliċiment għandhom residenza/propjeta fi triq 
prinċipali u jixtiequ jifthu bar.  Is-Segretarja informat lill-Kunsilliera li l-Kunsill 
m’għandux poter li jagħti dan it-tip ta’ permess.  Wara diskussjoni saret 
votazzjoni dwar għandux jinħareġ permess mill-Kunsill għal dan il-għan.  Miriam 
Portelli, Charles Said, Maria Natoli u Rita Mifsud ivvotaw kontra fiIwaqt li 
Jonathan Buttigieg ivvota favur.  Għalhekk mhux ser jingħataw permessi għal 
bars barra jekk ma jkollhomx permessi ta’ bars/restaurant ezistenti.  Dan dejjem 
bil-permess tal-pulizija.   

 
12. Kiosks tal-Karnival.   Il-Kunsill għandu diversi talbiet għall-postijiet ta’ kiosks u 

trakkijet fil-jiem tal-Karnival.  Il-Kunsill irid jalloka postijiet għal dawn.  Is-Sindku 

flimkien mal-ħaddiem tal-kunsill għandhom jaraw il-qisien tat-trakkijiet sabiex 
jinsabu postijiet għalihom kemm jista jkun fil-viċinanza tal-pjazza.   

 
13. Tieġ fil-Bajja ta’ San Blas.   Il-Kunsill irċieva talba sabiex issir tieġ fil-bajja ta’ 

San Blas fl-1 ta’ Mejju 2012.  Il-Kunsill ma sabx oġġezzjoni għal dan.  L-
organizzaturi għandhom jagħmlu permess il-Kunsill u jzommu l-ordni u ndafa.   

 
14. Arja ta’ fuq s-Substation ta’ l-Enemalta.   Il-Kunsill ġie avviċinat minn uffiċċjali 

ta’ l-Enemalta dwar l-arja ta’ fuq is-substation ma ġemb il-Kunsill.  Il-Kunsill kien 
qed jistenna risposta mingħand l-Enemalta wara li l-Kunsill kien għamel proposta 
sabiex ikun hemm perit indipendenti li jevalwa l-prezz ta’ din l-arja, iżda l-
Enemalta ma bagħtitx risposta.  Issa saret laqgħa fejn il-Kunsill ġie mitlub li jagħti 
rapport ta’ kif sar ix-xogħol (i.e. il-bejt ta’ fuq s-substation) meta kien qed issir ix-
xogħol ta’ kostruzzjoni tal-uffiċċju tal-Kunsill.  F’dan il-ħin kien prezenti l-Inġinier 
Renzo Curmi.  Renzo Curmi qal li hu għadu ma ġiex imħallas ta’ dan ix-xogħol, 
is-Segretarja spjegat li l-Perit Emanuel Vella kien ġie imħallas u għalhekk ma 
kienx ġie imħallas hu.  Renzo Curmi qal li hu kien ikun prezenti waqt li kien 
għaddej il-kostruzzjoni u għalhekk għandu jiġi mħallas hu.  Il-Kunsill qabel li 
għandu jitħallas ta’ xogħolu u għalhekk talab lill-Inġinier Curmi biex jipprezenta l-
kont tiegħu flimkien mar-rapport li qegħdin jitolbu l-Enemalta dwar il-bejt.   

 
15. Kontijiet.   Il-Kunsilliera nnotaw li hemm ħafna lmenti dwar ħsarat ta’ bozoz tat-

triq.  Ġie deċiz li l-kuntrattur ma jitħallasx il-kontijiet pendent qabel ma jsir t-
tranġar tal-bozoz diġa rraportati.   

 
16. Laqgħa Pubblika.   Ġiet iffisata l-laqgħa pubblika għal nhar it-Tnejn 27 ta’ Frar fis 

7:30 ta’ filgħaxija fis-Sala Joe Tabone. 
 
17. Affarijiet o ħra.  Hemm bzonn ta’ patching fi Triq tad-Duru u San Kurunato. 
 

 
Il-laqgħa ntemmet fl-10:00 p.m. Il-laqgħa tal-Kunsill li jmiss ser issir nhar it-Tnejn 27 ta’ Frar 
wara l-laqgħa pubblika.   
 
 


